
SANOAT SEKTORIDA 
DEKARBONIZATSIYA VA 
QAYTA TIKLANUVCHI 
ENERGIYA MANBALARIDAN 
FOYDALANISH 
STRATEGIYALARI

Bobobekov Ergash Abdumalikovich
TDIU doktorant

Annotatsiya: Ushbu maqolada sanoat sektorida dekarbonizatsiya jarayonlari va qayta tiklanuvchi energiya manbalaridan 
foydalanish strategiyalari tahlil qilinadi. Atmosferaga chiqariladigan karbonat angidrid miqdorini kamaytirish va sanoatning 
ekologik barqarorligini ta’minlash uchun texnologik innovatsiyalar, energiya samaradorligini oshirish usullari va qayta 
tiklanadigan energiya yechimlarining ahamiyati ko‘rib chiqiladi. Tadqiqot sanoat korxonalarining uglerod neytralligiga 
erishish yo‘llarini aniqlashga qaratilgan bo‘lib, barqaror rivojlanish tamoyillariga asoslanadi.

Kalit soʻzlar: dekarbonizatsiya, qayta tiklanadigan energiya, sanoat ekologiyasi, energiya samaradorligi, uglerod neytralligi, 
barqaror rivojlanish.
Abstract: This article examines decarbonization processes in the industrial sector and strategies for utilizing renewable 
energy sources. The importance of technological innovations, energy efficiency improvement methods, and renewable 
energy solutions for reducing carbon dioxide emissions and ensuring industrial ecological sustainability is analyzed. 
The research aims to identify pathways for industrial enterprises to achieve carbon neutrality, based on the principles of 
sustainable development.

Key words: decarbonization, renewable energy, industrial ecology, energy efficiency, carbon neutrality, sustainable 
development.
Аннотация: В данной статье рассматриваются процессы декарбонизации в промышленном секторе и стратегии 
использования возобновляемых источников энергии. Анализируется значение технологических инноваций, методов 
повышения энергоэффективности и решений в области возобновляемой энергетики для снижения выбросов 
углекислого газа и обеспечения экологической устойчивости промышленности. Исследование направлено на 
выявление путей достижения углеродной нейтральности промышленных предприятий, основанных на принципах 
устойчивого развития.

Ключевые слова: декарбонизация, возобновляемая энергия, промышленная экология, энергоэффективность, 
углеродная нейтральность, устойчивое развитие.

Sanoat sektori turli xil kuchlanishdagi energiya ehtiyojlarini o‘z ichiga oladi. U qayta tiklanadigan manbalar 
eng yuqori kuchlanishga ega bo‘lgan past haroratli texnologik issiqlik talablari (masalan, oziq-ovqat va ichimliklar, 
tog‘-kon sanoati, sellyuloza va qog‘oz kabi) tarmoqlarni, shuningdek, texnologik issiqlik uchun yuqori harorat 
talab qiladigan sanoat tarmoqlarini (masalan, qurilish mahsulotlari ishlab chiqarish, kimyoviy moddalar, temir 
va po‘lat eritish) qamrab oladi.

Mazkur tarmoqlarda QTE ushbu turdagi issiqlik talablarini qondirishda cheklovlar mavjud (> 400°C). 
Ushbu tarmoqlarda dekarbonizatsiya (karbonat angidrid chiqindilarisiz issiqlik quvvatlarini yaratish)ning asosiy 
variantlari elektrlashtirish bilan bog‘liq bo‘lib, energiya samaradorligi, gazlashtirish jarayonlaridagi biomassa, 
shuningdek, qayta tiklanadigan vodorodga asoslanishi maqsadga muvofiq bo‘ladi.

Sanoat sektori dekarbonizatsiya qilish qiyin bo‘lgan sektor hisoblanadi. Bu, qisman, yuqori harorat talablari 
hamda ishlab chiqarish uchun qazib olinadigan materiallardan foydalanish tufayli qazib olinadigan yoqilg‘iga 
qattiq bog‘liqdir. Sanoat tarmoqlarini mazkur jarayonlarga tayyorlash bo‘yicha yo‘l xaritalari va amalga 



M
A

Q
O

L
A

 V
A

 T
E

Z
IS

L
A

R
 T

O
‘P

L
A

M
I

YA S H I L  I Q T I S O D I Y O T  VA  TA R A Q Q I Y O T2025-yil, 30-may.

https://yashil-iqtisodiyot-taraqqiyot.uz 53

oshirilayotgan islohotlar CO₂ emissiyasini, jumladan, uglerod narxini belgilash, energiya samaradorligi hamda 
QTE siyosati orqali kamaytirish uchun zarur harakatlar sifatida qaralishi lozim.

2021-yilda Birlashgan Millatlar Tashkilotining Sanoatni rivojlantirish tashkiloti (UNIDO) sanoatni chuqur 
dekarbonizatsiya qilish tashabbusini ilgari surdi. Unga ko‘ra, bir nechta davlatlar ichki materiallar talabining 
25 foizdan 40 foizgacha bo‘lgan qismini kam uglerodli po‘lat va betonni sotib olish bo‘yicha maqsadlar bilan 
belgilagan. 2016-yildan beri kamida 10 ta mamlakat (shuningdek, Yevropa Ittifoqi) QTE va qayta tiklanadigan 
vodoroddan foydalanishni o‘z ichiga olgan sanoatni zararsizlantirish bo‘yicha maxsus yo‘l xaritalarini ishlab 
chiqqan.

2021-yilda Buyuk Britaniya qog‘oz, temir va po‘lat, sement va kimyoviy moddalar hamda boshqa sanoat 
tarmoqlariga e’tibor qaratib, sanoatni karbonsizlantirish strategiyasini e’lon qildi1. Mazkur strategiyaning 
asosiy maqsadi sanoat mahsulotlari ishlab chiqarishning 1/6 qismiga to‘g‘ri keluvchi sanoat korxonalarining 
chiqindilarini nolga tenglashtirish imkoniyatini berishdan iborat. Ba’zi mamlakatlar o‘g‘itlarga qaramlikni 
cheklash, qayta tiklanadigan vodorod orqali mahalliy kimyoviy moddalar ishlab chiqarishni rag‘batlantirish 
bo‘yicha milliy rejalarni ishlab chiqmoqda.

Dekarbonizatsiyani hal qilishning yana bir yo‘li sanoat klasterlarini shakllantirish bo‘lib, bu sanoatning 
zararli gazlari hamda chiqindilar bo‘yicha to‘lovlarni nisbatan kamaytirish imkoniyatini beradi. Bunday tajriba 
2013-yildan beri Xitoy amaliyotida qo‘llanilib, 2021-yilda 52 ta past uglerodli sanoat klasterlari tashkil etilgan. 
Xitoyning “Suzhou” sanoat parkida energiyadan foydalanishning 75 foizdan ortig‘i qayta tiklanadigan manbalar 
tomonidan ta’minlanadi. Bu Xitoyning milliy rivojlanish zonalari bo‘yicha eng yuqori ulushdir2.

2016–2019-yillarda ushbu parkda energiya iste’moli 15 foizga oshgan, biroq yalpi ichki mahsulot birligiga 
to‘g‘ri keladigan energiya intensivligi taxminan 10 foizga kamaygan3. 

2022-yil boshida Avstraliya, Ispaniya va Buyuk Britaniyadagi to‘rtta global klaster obyektlari “Net Zero”ga 
o‘tish bo‘yicha loyihalarni amalga oshirmoqda. “Net Zero” tashabbusi Jahon Iqtisodiy Forumi (World Economic 
Forum), Elektr energetikasi tadqiqot instituti (Accenture and the Electric Power Research Institute) tomonidan 
boshlangan. Ushbu klaster yondashuvi issiqlik integratsiyasi va kommunal miqyosda qayta tiklanadigan 
manbalar hamda qulay texnologiyalar, jumladan, quyosh issiqlik, quyosh panellari, QTE orqali tejash va 
xarajatlarni kamaytirishga qaratilgan.

Yuqoridagilar bilan bir qatorda, sanoat sohasida QTE manbalarini o‘zlashtirishni oshirish bo‘yicha muhim 
muammolar saqlanib qolmoqda. Bularga quyidagilar kiradi:

Og‘ir sanoatning yuqori haroratli jarayonlarda CO₂ emissiyasini kamaytirish xarajatlari yuqoriligicha 
qolmoqda. Ayniqsa, og‘ir sanoatning ko‘plab tarmoqlari haligacha ko‘mir, gaz va neft asosida olingan 
energiyalardan foydalanmoqda.

Boshqa tarmoqlarda bo‘lgani kabi, qazib olinadigan yoqilg‘i subsidiyalari sanoat sektorini dekarbonizatsiya 
qilish uchun energiya samaradorligi va QTEga sarmoya kiritishni cheklab qo‘ymoqda. Sanoat sektoridagi 
materiallar va mahsulotlar raqobatbardosh bozorda past marja bilan sotiladi, bu esa imkoniyatlarning yanada 
cheklanishiga olib kelmoqda.

Po‘lat va kimyo sanoatining ayrim kichik tarmoqlarida energiyaga bo‘lgan talab rivojlanayotgan 
mamlakatlarda yuqori o‘sish tendensiyasiga ega. Mazkur sohalarda CO₂ emissiyasini cheklash uchun hali 
yetarli darajada innovatsiyalar amalga oshirilmagan.

Qayta tiklanadigan energiyaga o‘tish sanoat sektori bo‘ylab yopilgan aktivlar sonini oshirishi mumkin. Hisob-
kitoblarga ko‘ra, faqatgina po‘lat sanoati sohasida ko‘mirda ishlaydigan yuqori o‘choqlarni elektrga almashtirish 
70 milliard AQSH dollariga teng bo‘lgan qo‘shimcha aktivlarni talab etadi. Bu holat sanoatni qayta tiklanadigan 
energiya manbalariga o‘tish bo‘yicha motivatsiyasini cheklashga olib keladi.

Umuman olganda, qazib olinadigan resurslardan olinadigan energiya inqirozi barcha mamlakatlarga 
xavf solib turgan global muammoga aylangan. Bu muammo bo‘yicha mamlakatlar qazib olinadigan yoqilg‘iga 
qaramlikni kamaytirish, milliy va mintaqaviy energiya xavfsizligini oshirish bo‘yicha o‘rta muddatli strategiyalarni 
rejalashtirgan.

Bunday sharoitda O‘zbekistonda ham mazkur masalani hal etishga yo‘naltirilgan islohotlarni amalga oshirish 
uchun aniq yo‘l xaritalari ishlab chiqilishi lozim. Xalqaro tajribalarni o‘rganish asosida, O‘zbekistonda sanoat 
korxonalarini energiya tejamkorligiga erishish va qayta tiklanadigan energiya sig‘imini oshirish maqsadida 
quyidagi tajribalardan foydalanish taklif etiladi:

1 Government of the UK,//“Industrial Decarbonisation Strategy” March 17, 2021, https://www.gov.uk/government/publications/industri-
al-decarbonisation-strategy; Government of the UK,  “Industrial Decarbonisation and Energy Efficiency Roadmaps to 2050,” March 
25, 2015, https://www.gov.uk/government/publications/industrial-decarbonisation-and-energy-efficiencyroadmaps- to-2050.

2 Accenture, Industrial Clusters, Working Together to Achieve Net Zero, 2021, https://www.accenture.com/_acnmedia/ PDF-147/
Accenture-WEF-Industrial-Clusters-Report.pdf ;

3 World Economic Forum, “Transitioning Industrial Clusters Towards Net Zero,” 2021, https://www.weforum.org/projects/transition-
ing-industrial-clusters-to-net-zero.

Jahon mamlakatlarida sanoat sektori energiyadan boshqa yakuniy foydalanish tarmoqlariga qaraganda 
mazkur siyosatga nisbatan kamroq e’tibor qaratish tendensiyasi davom etmoqda. Shunga ko‘ra, O‘zbekistonda 
sanoat uchun QTE siyosatini ishlab chiqish lozim. Bunda Xitoy va Germaniya tajribalaridan foydalanish taklif 
etiladi.

Qayta tiklanadigan vodorod manbalaridan foydalanish bo‘yicha bir necha davlatlar 2021-yilda 38 ta davlat, 
Afrika, Lotin Amerikasi va Yevropa Ittifoqi o‘zining strategiyasiga ega bo‘ldi. Mavjud yo‘l xaritalarining tahlili 
shuni ko‘rsatadiki, ularning aksariyati qayta tiklanadigan manbalarga asoslangan vodorod ishlab chiqarishni 
kengaytirishga qaratilgan. Saudiya Arabistoni butunlay qayta tiklanadigan elektr energiyasiga tayangan holda 
vodorod elektroliz zavodlarini qurishini e’lon qildi. Jumladan, bunday mamlakatlar qatorida O‘zbekiston ham 
qayta tiklanadigan vodorod ishlab chiqarishni ko‘paytirish strategiyasini ishlab chiqdi. Ushbu tendensiyani 
davom ettirgan holda uni yanada kengaytirish asosiy strategik yo‘nalish sifatida belgilanishi lozim.

Zamonaviy bioenergetika 2020-yilda yakuniy global energiya talabining 5,6 foizini ta’minladi. Bu yakuniy 
energiya iste’molidagi barcha QTEning 47 foizini tashkil etdi. Bioenergetika sohasini rivojlantirish O‘zbekiston 
uchun maqsadli strategik yo‘nalishdir. Sababi, O‘zbekistonda 2021-yil holatiga ko‘ra, sanoat va qattiq maishiy 
chiqindilarning qayta ishlash darajasi 30 foizga yetmagan miqdorni tashkil etadi.

Jahonda sanoat sohasida qayta tiklanadigan energiya manbalaridan foydalanishni moliyaviy rag‘batlantirish 
eng keng tarqalgan siyosat sifatida qaraldi. 2021-yil davomida Yevropaning bir qancha davlatlari bunday 
siyosatni amalga oshirdi. Avstriya sanoat uchun yirik quyosh issiqlik stansiyalari uchun grant dasturini ishga 
tushirdi, Ispaniya esa sanoat jarayonlarida qayta tiklanadigan issiqlik manbalari uchun grant dasturini amalga 
oshirdi. Ispaniyada sanoat va xizmat ko‘rsatish sohalari umumiy quvvati 62 MVt bo‘lgan 51 ta quyosh energiyasi 
loyihasini moliyalashtirishni qo‘llab-quvvatlash uchun 108 million yevro (122 million AQSH dollari) miqdorida 
grantlar ajratdi.

Shundan kelib chiqib, O‘zbekistonda ham sanoat tarmoqlarida QTE manbalaridan foydalanish bo‘yicha 
yirik loyihalarni amalga oshirishga qaratilgan grant dasturlarini e’lon qilish maqsadga muvofiqdir.

Xitoyning markazlashtirilgan energetika qurilmalari bozori 2021-yilda taxminan 15 foizga, taqsimlangan 
quyosh energiyasi esa 37 foizga o‘sdi. 2021-yil turar-joy tizimlari uchun markaziy hukumat subsidiyalaridan 
foydalanishning so‘nggi yili bo‘lgani tadbirkorlik subyektlariga yuqori motiv berdi. Xitoyda jami elektr energiyasi 
ishlab chiqarish (barcha manbalardan) 9,8 foizga, quyosh energiyasidan ishlab chiqarilgan elektr energiyasi 
esa 25,2 foizga oshib, 327 teravatt-soatga (TVt/soat) yetdi. Quyosh elektr stansiyalarining umumiy ishlab 
chiqarishdagi ulushi 2020-yildagi 3,4 foizdan 2021-yilda 3,9 foizgacha oshdi. Xitoyda quyosh energiyasining 
qisqarishi 2021-yilda o‘rtacha 2 foizni tashkil etdi, bu avvalgi ikki yilga nisbatan o‘zgarmadi.

Shunga muvofiq, O‘zbekistonda quyosh energiyasidan foydalanishda sanoat korxonalari uchun o‘ziga xos 
rag‘batlantiruvchi mexanizmlardan va subsidiyalardan foydalanish amaliyotini yanada kengaytirish maqsadga 
muvofiqdir.

Jahonda 2021-yilda 1400 dan ortiq institutsional investorlar va institutlar jami qiymati 39 trillion AQSH 
dollaridan ortiq aktivlarni qazib olinadigan yoqilg‘idan qisman yoki to‘liq voz kechish majburiyatini olganligini 
inobatga olib, QTE sohasida investitsion loyihalarga sarmoyalar jalb etish tendensiyasi kuzatilmoqda.

Mazkur tendensiyadan kelib chiqib, O‘zbekistonda sanoatni QTE bilan ta’minlash yo‘nalishlarida 
investitsiyalarni kengaytirish va xorijiy investorlarni jalb etish bo‘yicha aniq mexanizmlar yaratish talab etiladi.

Tahlil va natijalardan ma’lum bo‘ldiki, shamol va quyosh energetikasi, energiyani saqlash texnologiyalari, 
sektorlarni birlashtirish va talabga qarab moslashuvchanlik sohasidagi yutuqlar tufayli to‘liq QTE tizimlarining 
poydevori qo‘yilmoqda. Qayta tiklanadigan energetika tizimini yaratish, energiyani saqlash texnologiyalaridagi 
innovatsiyalar sanoat korxonalarida xarajatlarni minimallashtirish imkonini beradi, ishonchlilikni oshiradi va 
o‘zgaruvchan qayta tiklanadigan manbalar tebranishlarini muvozanatlashda yordam beradi.

Shunga ko‘ra, sanoatda QTEdan foydalanishni kengaytirish va bu borada innovatsiyalarni amalga oshirish 
ustuvor strategik maqsadlar sifatida belgilanishi lozim.

